Հ Ի Մ Ն Ա Վ Ո Ր Ո Ւ Մ 
ԱՆՇԱՐԺ ԳՈՒՅՔ ՀԵՏ ՎԵՐՑՆԵԼՈՒ , ԱՄՐԱՑՆԵԼՈՒ ԵՎ ԱՆՀԱՏՈՒՅՑ ՕԳՏԱԳՈՐԾՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ՄԱՍԻՆ
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

ՀՀ տարածքային կառավարման և ենթակառուցվածքների նախարարության Պետական գույքի կառավարման կոմիտե է դիմել Միասնական սոցիալական ծառայության (այսուհետ՝ Ծառայություն) ղեկավարը մեկ միասնական շենք (տարածք) տամադրելու հարցում աջակցելու հարցով, տեղեկացնելով, որ Ծառայության հաստիքային միավորների թիվը՝ 1711-է, կառուցվածքում ընդգրված են 9 աջակցող մասնագիտական կառուցվածքային ստորաբաժանում, 56 հիմնական մասնագիտական կառուցվածքային ստորաբաժանում, որից 49-ը՝ տարածքային կենտրոններն են:
 Ներկայումս, 16 գլխադասային մասնագիտական կառուցվածքային ստորաբաժումները և վարչական անձնակազմը՝ 563 հաստիքային միավոր, իրենց աշխատանքային գործունեությունն իրականացնում են Երևան քաղաքի տարբեր վարչական շրջաններում գտնվող տարածքներում: 
Նման իրավիճակը էականորեն դժվարեցնում է աշխատանքների կազմակերպումն ու նվազեցնում կառավարման արդյունավետությունը, մասնավորապես, ստորաբաժանումների տարածվածությունը հանգեցնում է հետևյալ խնդիրներին․ աշխատակիցների և ստորաբաժանումների միջև փոխգործակցության դանդաղում, 
1)  որոշումների ընդունման և  համաձայնեցումների ժամկետների երկարացում, 
2) աշխատանքների վերահսկողության և համակարգման բարդացում, 
3) ընթացիկ ծախսերի (կոմունալ ծառայություններ, տրանսպորտային միջոցներ) ավելացում, 
4) քաղաքացիների համար անհարմարություններ՝ անհրաժեշտ ծառայությունները ստանալու նպատակով տարբեր հասցեներով այցելելու անհրաժեշտություն և մեկ միասնական շենք (տարածք) տամադրելու դեպքում հնարավոր կլինի տեղակայել բոլոր ստորաբաժանումները միասին, ինչը  թույլ կտա՝ ապահովել արդյունավետ համագործակցություն աշխատակիցների միջև, բարձրացնել կառավարման մակարդակը և աշխատանքի որակը,  օպտիմալացնել ծախսերը, ստեղծել հարմարավետ պայմաններ քաղաքացիների սպասարկման համար,   քաղաքացիներին տարածքի հասանելիությունը (օրինակ՝ հաշմանդամություն ունեցող անձինք, տարեցներ)։ 
Գործառութային համապատասխանելիության տեսանկյունից, Ծառայության կողմից դիտարկվել են մի շարք տարածքներ և վերջինիս կողմից առաջարկվել է  ք. Երևան, Նորքի Այգիներ թիվ 247 հասցեում գտնվող տարածքում գլխադասային ստորաբաժանումները և վարչակազմը տեղակայելու հնարավորությունը, պայմանով, որ առաջարկվող տարածքն ամբողջությամբ ամրացվի Միասնական սոցիալական ծառայությանը, փոխարենը Կոմիտեին  կփոխանցվի վերջինիս ամրացված որոշակի  տարածքներ:
Պետական գույքի կառավարման կոմիտեի համապատասխան աշխատակիցների կողմից իրականացված մշտադիտարկման արդյունքում արձանագրվել է Երևանի թիվ 1 տարածքային մանկավարժահոգեբանական աջակցության կենտրոն ՊՈԱԿ-ի կողմից տարածքն մասնակի օգտագործելու հանգամանքը առաջարկվում է Կազմակերպությանը  տեղափոխել Աշխատանքի և սոցիալական հարցերի նախարարությանն ամրացված ք․Երևան, Նորք-Մարաշ Ա. Արմենակյան փողոց 129 շենք, 4 հասցեում գտնվող՝ 579.67 քառ. մետր ընդհանուր մակերեսով տարածքը։
Ելնելով վերոգրյալից Պետական գույքի կառավարման կոմիտեի կողմից մշակվել է «Անշարժ գույք հետ վերցնելու, ամրացնելու և անհատույց օգտագործման իրավունքով տրամադրելու մասին » ՀՀ կառավարության որոշման նախագիծը: 
[bookmark: _Hlk213339284]«Անշարժ գույք հետ վերցնելու,  ամրացնելու և անհատույց օգտագործման իրավունքով տրամադրելու մասին» Հայաստանի Հանրապետության կառավարության որոշման նախագծի ընդունմամբ պետական և տեղական ինքնակառավարման մարմինների բյուջեներում ծախսերի և եկամուտների ավելացման վերաբերյալ․
Աշխատանքի և սոցիալական հարցերի նախարարության կողմից տրամադրված տեղեկատվության համաձայն՝  ք. Երևան, Նորքի Այգիներ թիվ 247 հասցեում գտնվող տարածքի հետագա վերանորոգման համար կպահանջվի շուրջ 700 մլն դրամ, սակայն Միասնական սոցիալական ծառայության մի շարք ստորաբաժանումներ մեկ հարկի տակ տեղակայելու արդյունքում, վերջինիս հետագա գործունեության ընթացքում հնարավորություն կստեղծվի ապահովել առաջացող ծախսերի խնայողություն:
[bookmark: _GoBack]«Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 6.7 կետով սահմանված Պետական գույքի արդյունավետ կառավարման դրույթներից։ 


